
Ղեկավարվելով <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածի, <Բաժնետիրական ընկերությունների մասին> Հայաստանի Հանրապետության օրենքի 35-րդ հոդվածի, ՀՀ Արագածոտնի մարզի ընդհանուր իրավասության դատարանի 2009թ. հուլիսի 27-ի թիվ ԱՐԱԴ /0521/02/09 և 2011թ. փետրվարի 8-ի թիվ ԱՐԱԴ /0990/02/10 վճիռների պահանջներով` Հայաստանի Հանրապետության կառավարությունը որոշում է.

1. Հայաստանի Հանրապետության Արագածոտնի մարզի Ապարանի ջրամբարի չգործող պոմպակայանից դեպի Եղիպատրուշ գյուղ գնացող անավարտ ոռոգման ջրագծի խողովակաշարը` 12150 գծամետր, այդ թվում` 250 մմ տրամագծով` 180 մետր երկարությամբ, 325 մմ տրամագծով` 40 մետր երկարությամբ, 500 մմ տրամագծով` 7000 մետր երկարությամբ և 530 մմ տրամագծով` 4930 մետր երկարությամբ  113 329 000 դրամ արժեքով գույքը (այսուհետ՝ գույք) ամրացնել <Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ> պետական կառավարչական հիմնարկին: 

 2. Սույն որոշման 1-ին կետում նշված գույքը ներդնել <Սևան-Հրազդանյան-ջրառ> փակ բաժնետիրական ընկերության կանոնադրական կապիտալում` բաժնետոմսերի անվանական արժեքի մեծացման միջոցով, համապատասխան չափով ավելացնելով ընկերության կանոնադրական կապիտալի չափը:

3.  Սահմանել, որ սույն որոշման 2-րդ կետում նշված գույքի գույքային իրավունքների պետական գրանցումը կատարվում է <Սևան-Հրազդանյան-ջրառ> փակ բաժնետիրական ընկերության միջոցների հաշվին:
ՀՀ տարածքային կառավարման նախարարության
ջրային տնտեսության պետական կոմիտեի նախագահ

Անդրանիկ Անդրեասյան
ՏԵՂԵԿԱՆՔ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ <ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՏԱՐԱԾՔԱՅԻՆ  ԿԱՌԱՎԱՐՄԱՆ  ՆԱԽԱՐԱՐՈՒԹՅԱՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ  ԱՇԽԱՏԱԿԱԶՄ> ՊԵՏԱԿԱՆ  ԿԱՌԱՎԱՐՉԱԿԱՆ  ՀԻՄՆԱՐԿԻՆ  ԳՈՒՅՔ  ՀԱՆՁՆԵԼՈՒ   ՄԱՍԻՆ>  ՈՐՈՇՄԱՆ ՆԱԽԱԳԾԻ ՀԻՄՆԱՎՈՐՄԱՆ ՎԵՐԱԲԵՐՅԱԼ
ՀՀ Արագածոտնի մարզի դատախազության կողմից պետական շահերի պաշտպանության ոլորտում կատարված ուսումնասիրությունների ընթացքում պարզվել է, որ դեռևս 1988-91թթ պետական միջոցներով կառուցվել է 7000 մետր երկարությամբ մետաղական խողովակաշար` Ապարանի ջրամբարի պոմպակայանից ջուր մղելու և Եղիպատրուշ համայնքի շուրջ 700 հա հողատարածքները ոռոգելու համար: 1991 թվականին պոմպակայանը փորձարկվել է` ջուր է մղել, որից հետո շինարարությունը դադարեցվել է, խողովակաշարը շահագործման չի հանձնվել և մնացել է անավարտ: Կատարված ուսումնասիրություններից ու հետազոտություններից հետո դատարանը վճռել է 1988-91թթ պետական միջոցներով կառուցված Ապարանի ջրամբարի պոմպակայանից դեպի Եղիպատրուշ համայնք գնացող ոռոգման ջրի անավարտ` 500 մմ տրամագծով, 5մմ պատի հաստությամբ և 7000 մետր երկարությամբ մետաղական խողովակաշարը ճանաչել տիրազուրկ և հանձնել պետության տիրապետմանը:

Նկատի ունենալով վերոգրյալը և այն հանգամանքը, որ խողովակաշարը կարող է ծառայել ՀՀ Արագածոտնի մարզի մի քանի համայնքների, այդ թվում Եղիպատրուշ համայնքի հողատարածքներին ոռոգման ջուր մատակարարելու նպատակով, Հայաստանի Հանրապետության վարչապետը հանձնարարել է նշված խողովակաշարը հանձնել Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ պետական կառավարչական հիմնարկին, այն վերակառուցելու և տարածաշրջանի որոշ համայնքների հողատարածքներին ոռոգման ջուր մատակարարելու համար:
ՀՀ Արագածոտնի մարզի  ընդհանուր իրավասության դատարանի մեկ այլ վճռի (08.02.2011թ. թիվ ԱՐԱԴ /0990/02/10) համաձայն` Ապարանի ջրամբարի պոմպակայանից դեպի Մռավյան (Եղիպատրուշ) գյուղ գնացող ոռոգման ջրի անավարտ` 530մմ տրամագծով 4930 մետր երկարության, 325մմ տրամագծով 40 մետր երկարության և 250մմ տրամագծով 180 մետր երկարության երկաթյա օգտագործված խողովակաշարը` 48229000 դրամ արժեքով նույնպես ճանաչվել է  տիրազուրկ և հանձնվել է պետության տիրապետմանը: 
Միաժամանակ` գույքը ի պահ ընդունելու համար <Սևան-Հրազդանյան-ջրառ> ՓԲԸ-ն իրականացրել է վերոհիշյալ խողովակաշարի գույքագրում: Արդյունքում տիրազուրկ ճանաչված խողովակաշարը եղել է 250մմ, 325մմ, 500մմ և 530մմ  տրամաչափերի  12150 գծամետր :   
ՏԵՂԵԿԱՆՔ
<Գույք հանձնելու մասին>
Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին
<Գույք հանձնելու մասին> Հայաստանի Հանրապետության կառավարության  որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:

ՏԵՂԵԿԱՆՔ
<Գույք հանձնելու մասին>
Հայաստանի Հանրապետության կառավարության  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
<Գույք հանձնելու մասին>  Հայաստանի Հանրապետության կառավարության  որոշման նախագծի ընդունման դեպքում անհրաժեշտություն չի առաջանում  այլ իրավական ակտերում փոփոխություններ կամ լրացումներ կատարել: 

ՏԵՂԵԿԱՆՔ
<Գույք հանձնելու մասին> 
Հայաստանի Հանրապետության կառավարության  որոշման նախագիծը մշակող մարմնի և այլ մարմինների մասին, ում հետ նախագիծը համաձայնեցվել է
<Գույք հանձնելու մասին> Հայաստանի Հանրապետության կառավարության  որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:

Որոշման նախագիծը համաձայնեցվել է ՀՀ ֆինանսների նախարարության, ՀՀ արդարադատության նախարարության, ՀՀ կառավարությանն առընթեր պետական գույքի կառավարման վարչության և ՀՀ կառավարությանն առընթեր անշարժ գույքի կադաստրի պետական կոմիտեի հետ: 

ՀՀ տարածքային կառավարման նախարարության
ջրային տնտեսության պետական կոմիտե
          Տ Ե Ղ Ե Կ Ա Ն Ք
<Գույք հանձնելու մասին> 
Հայաստանի Հանրապետության կառավարության  որոշման նախագծի 

վերաբերյալ ներկայացված առաջարկությունների և դիտողությունների մասին
	Ներկայացված առաջարկությունները և դիտողությունները
	ՀՀ տարածքային կառավարման նախարարության ջրային տնտեսության պետական կոմիտեի դիրքորոշումը

	ՀՀ ֆինանսների նախարարություն

	1. ՀՀ Արագածոտնի մարզի Ապարանի ջրամբարի պոմպակայանից դեպի Եղիպատրուշ համայնք գնացող 1988-1991թթ. պետական միջոցներով կառուցված անավարտ ոռոգման ջրագծի 7000 մետր երկարությամբ 500 մմ տրամագծով, 5մմ պատի հաստությամբ խողովակաշարը տիրազուրկ է ճանաչվել ՀՀ Արագածոտնի մարզի դատարանի կողմից: Մինչդեռ Նախագծով նախատեսվում է <Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ> պետական կառավարչական հիմնարկին ամրացնել 12250 մետր երկարությամբ, 530մմ տրամագծով և 113925000 դրամ արժեքով գույք:
Ելնելով վերոգրյալից, նպատակահարմար է Նախագծով ներկայացված գույքի հանձնման խնդրին անդրադառնալ վերը նշված անհամապատասխանությունների վերաբերյալ համապատասխան պարզաբանումների, ինչպես նաև հիշյալ խողովակաշարի տիրազուրկ ճանաչելու վերաբերյալ ՀՀ Արագածոտնի մարզի դատարանի կողմից կնքված (հաստատված) դատական վճռի և <Սևան-Հրազդանյան-ջրառ> ՓԲԸ-ի կողմից իրականացված գույքագրման-չափագրման արդյունքների հիման վրա կազմված գույքագրման ակտի ներկայացման դեպքում:
	1. Ընդունվել է: Լրամշակվել է ՀՀ Արագածոտնի մարզի ընդհանուր իրավասության դատարանի 2011թ. փետրվարի 8-ի թիվ ԱՐԱԴ /0990/02/10 վճռի համաձայն: Միաժամանակ տեղեկանք հիմնավորման մեջ մանրամասն ներկայացվել են համապատասխան պարզաբանումներ:


	ՀՀ արդարադատության նախարարություն

	 2. <Գույք հանձնելու մասին> Հայաստանի Հանրապետության կառավարության  որոշման նախագծի 4-րդ կետն անհրաժեշտ է հանել` նկատի ունենալով <Իրավական ակտերի մասին> Հայաստանի Հանրապետության օրենքի 60-րդ հոդվածի պահանջները:
	2.Ընդունվել է: Լրամշակվել է:


	ՀՀ կառավարությանն առընթեր պետական գույքի կառավարման վարչության 

	3. <Գույք հանձնելու մասին> Հայաստանի Հանրապետության կառավարության  որոշման նախագծի վերաբերյալ ՀՀ կառավարությանն առընթեր պետական գույքի կառավարման վարչությունը սկզբունքային առարկություններ չունի:

Միաժամանակ տեղեկացնում է, որ անհրաժեշտ է նախագծի 1-ին կետից հանել <որպես պետական սեփականություն>, իսկ 2-րդ կետից` <Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ> պետական կառավարչական հիմնարկից հետ վերցնել բառերը:
	3. Ընդունվել է: Լրամշակվել է:


	ՀՀ կառավարությանն առընթեր անշարժ գույքի կադաստրի պետական կոմիտե 

	 4. <Գույք հանձնելու մասին> Հայաստանի Հանրապետության կառավարության  որոշման նախագծի վերաբերյալ  դիտողություններ և առաջարկություններ չունի:
	--------------

	ՀՀ Արագածոտնի մարզպետարան

	5. Եթե ՀՀ ՏԿՆ ջրային տնտեսության պետական կոմիտեն պարտավորվում է վերակառուցել մարզի Ապարանի ջրամբարի չգործող պոմպակայանից դեպի Եղիպատրուշ գյուղ գնացող անավարտ ոռոգման ջրագծի խողովակաշարը իր միջոցների հաշվին, որը կարող է ծառայել մի քանի համայնքների, այդ թվում Եղիպատրուշ համայնքին ոռոգման ջուր մատակարարելու համար, ապա ՀՀ Արագածոտնի մարզպետարանը տալիս է իր համաձայնությունը նշված գույքը ամրացնել <<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին:
	5. Սույն Հայաստանի Հանրապետության կառավարության  որոշման նախագծի հիմնավորման վերաբերյալ տեղեկանքի մեջ հաշվի է առնվել այն հանգամանքը, որ խողովակաշարը պետք է ծառայի ՀՀ Արագածոտնի մարզի մի քանի համայնքների, այդ թվում նաև Եղիպատրուշ համայնքի հողատարածքներին ոռոգման ջուր մատակարարելու համար: 


ՀՀ տարածքային կառավարման նախարարության
ջրային տնտեսության պետական կոմիտե






